
Annotatsiya. Ushbu maqolada o ‘zbek xalqining atoqli adibi O ‘tkir Hoshimov ijodi, uning
hikoyalarida ayol galbi va uning iztiroblari, gahramon ruhiyati va kechinmalari, ularning turfa
xil taqdirlari hagida mulohaza yuritiladi. Yozuvchining o ziga xos uslubi va asarlarida shaxs
xarakterini shakllantirish borasidagi fikrlar yoritilgan.

Kalit so zlar: ayol obrazi, gahramonlar tizimi, epik tur, syujet.

CHARACTERISTICS IN THE WORK OF OTKIR HOSHIMOV

Abstract. This article discusses the work of the outstanding Uzbek writer Otkir Hoshimov,
the female heart and its suffering in his stories, the psyche and experiences of the heroine, their
diverse destinies. The writer's unique style and ideas about the formation of a person's character
are highlighted in his works.

HHAUBUAYAJBHOCTDb B TBOPYECTBE OTKUPA TALINUMOBA

Armomauuﬂ. B oannoit cmamove paccmampueaenics meopiecmeo UseecniHno2o nucamelii
y36exckoeo napoda Omxkupa [awumosa, diacenckoe cepoye u e20 CmMpaoanus, NCUXuKa u
nepedcusans 2epos, ux pasiuunsie cyobosl 8 e20 pacckazax. B e2o npouseedenusx ompasiceHul
Heno8mopuMblil CMuib nucame’isi U uoeu ooOpMuposanus xapaxkmepa 4eiosexa.

Knrwueswvie cnosa: osicerncrkuii nepcorasic, xapakmephas cucnemda, NUYECKUll mun,
Croafcent.

O'tkir Hoshimov (1941-2013) — o‘zbek adabiyotining taniqli vakili, yozuvchi va
dramaturg. U inson qgalbi, hayotning turfa girralari hamda jamiyat muammolarini yuksak mahorat
bilan tasvirlab bergan faylasuf ijjodkordir. O'tkir Hoshimovning asarlari o‘zbek xalqining ijtimoiy-
maishiy hayotidan olib yozilgan bo‘lib, ular sodda tili va samimiyligi bilan kitobxonlar mehrini
gozongan. Yozuvchining ijodida mehr-ogibat, insoniylik, ona-bola munosabatlari, hayotning
achchiq haqiqatlari singari mavzular yetakchi o‘rin tutadi. Uning asarlari oddiy insonlarning
dardini, orzu-umidlarini aks ettirganligi uchun ham xalq orasida juda mashhur hisoblanadi. O'tkir
Hoshimovning asarlari nafagat O‘zbekistonda, balki chet el o‘quvchilari orasida ham sevib
o‘qiladi. O‘tkir Hoshimov — XX asr o‘zbek adabiyotida chuqur iz qoldirgan ulug‘ yozuvchilardan
biridir. U inson ruhiyatini, hayotning oddiy, ammo muhim hagqiqgatlarini samimiy va ta’sirchan
tarzda tasvirlay olgan ijodkor sifatida tanilgan.

O‘tkir Hoshimov o‘zbek adabiyotida Abdulla Qodiriy va Said Ahmad kabi “proza
shoirlari”ning kenja avlodi hisoblanadi. U epik tur rivojidagi xizmatlari evaziga “so‘z zargari”
degan nomga musharraf bo‘lgan. Bir qator hikoya, qissa va romanlari, adabiy-badiiy saboqglari
bilan adabiyotimizda yorgin iz qoldirgan keng mushohadali, donishmand yozuvchidir. O‘tkir
Hoshimov Ernest Xemenguey aytganiday, yozuvchi uchun yetarli bo‘lgan “ozgina iste’dod va
baxtsiz bolalik” tuhfasidan benasib qolmadi. U mehnat faoliyatini maktab ta’limidan keyin oliy
ta’lim tahsili bilan emas, ro‘zg‘orning moddiy ta’minotini tiklashdan boshladi.

Mazkur hayot tashvishlari, og‘ir mehnat mashaqqatlari yozuvchini har tomonlama tobladi.

Uning qalbida “inson iztiroblariga ta’zim” hissini uyg‘otdi. Odamlar nazaridan
tashqaridagi insonlar gismati, ya’ni quvonch-tashvishlari, xato va kamchiliklari bo‘lajak adibning
o‘y-kechinmalariga mustahkam o‘rnashib oldi.

U asarlarida milliy ruh, xalqona donolik va hayotning achchiq hagiqgatlarini teran aks
ettirgan. Uning gahramonlari oddiy kishilar — dehqonlar, ishchilar, o‘qituvchilar, bolalar bo‘lib,
ular orqali yozuvchi katta mavzularni ko‘tarib chiggan. O‘tkir Hoshimovning ijodi o‘zbek tilining
boyligi va jozibasini yaggol namoyon giladi. Uning asarlari asosida hayotning turfa vogealari
yotadi, bu esa kitobxon qalbiga yanada yaqin boradi. Inson galbini, ichki kechinmalarini
ifodalashda uning ijodi benazir. O‘tkir Hoshimov ijodi — o‘zbek xalqining ma’naviy boyligi va
adabiy merosining yorqin sahifalaridan biridir. Akademik Baxtiyor Nazarov O‘tkir Hoshimov
jjodiga “mavj urga daryo” — deya ta’rif beradi. [1] Yozuvchi jjodiga nazar tashlar ekanmiz, bir
qancha asarlarida qahramonlarning ruhiy holatlari to‘la-to‘kis namayon bo‘lganiga guvoh
bo‘lamiz. Adibning “Ikki eshik orasi”, “Tushda kechgan umrlar” asarlarida ayrim ruhiy talotumlar
va ba’zan butun boshli qahramonlar tizimi qiyofasi aks etsa, “Bahor qaytmaydi”, “Dunyoning
ishlari” singari qissalarida esa qalb manzaralari, ko‘ngil dardlari va ayol obrazi keng miqyosda
talgin etiladi.

Adibning asarlarida ayol obrazi va giyofasi shunday tabiiy va jonli aks ettirilganki, bevosita
shunday insonlar atrofimizda borligiga go‘yo shu asarlar orqali guvoh bo‘lamiz. “Bahor
qaytmaydi” qissasidagi Muqaddam ayni hayot sinovlarida qiynalgan ayol qgiyofasini ko‘rsatsa,
“Dunyoning ishlari” qissasidagi har bir novella, har bir hikoya o‘zbek ayoli, 0°zbek onasi timsolini
yaqqol tasvirlab bergan asardir. Ushbu gissadagi har bir hikoya ayol sabri, matonati, bardoshi,
qanoatini ko‘rsatishga xizmat qilgan. “Urushning so‘nggi qurboni” hikoyasidagi ona obrazi esa
chorasiz bir qushdek o‘z farzandi uchun jonini fido gilgan ayoldir. “O‘tkir Hoshimov ijodida
kuchli, jiddiy gahramonlar paydo bo‘lyapti. Undagi uslubiy izlanishlar — uning gahramon
tanlashida aks etmoqda”. [2]

O‘tkir Hoshimovning “Hurkitilgan tush” hikoyasida inson taqdiri, uning hayotdagi
murakkab sinovlari, yo‘qotish va qayta topish mavzulari ko‘tarilgan. Asarning bosh qahramoni
ruhiy kechinmalar og‘ushida orzu va haqiqat kontrastida kurashadi. Hikoya syujetida bir tush —
insonning ichki qo‘rquvlari va iztiroblarini timsollar orgali ifodalovchi unsur sifatida gavdalanadi.

O‘tkir Hoshimov tush orqali inson qalbidagi yashirin kechinmalar, hayotning nozik
hagigatlarini ochib beradi. Bu tush nafagat gahramon uchun, balki kitobxon uchun ham ruhiy sinov
bo‘lib, hayot hagida mulohaza yuritishga undaydi. Hikoya insoniy gadriyatlar, hayotdagi tanlovlar
va insonning ichki dunyosidagi murakkab ziddiyatlar masalasini ko‘taradi. Yozuvchi insonning
har bir harakati, qo‘rquvi va istagi uning taqdiriga qanday ta’sir qilishi haqida o‘ylashga undaydi.
“Hurkitilgan tush” — hayotning murakkab, ba’zan anglab bo‘lmas haqiqatlari bilan yuzlashuvdir.

“Hurkitilgan tush” hikoyasi bosh qahramonlari Anvar va Halima hisoblanadi. Bu asarga
ham yozuvchi ayol obrazini gahramon darajasiga ko‘targan. Halimaning onasi boshqa bilan ketib
o‘zini ham oilasini ham sharmanda qiladi. Keyin eri Hakim sassiq qizini shahardan olib keladi,
lekin qizi baribir onasining yoniga, shaharga ketadi. Onasini sog‘inganini ushbu jumlalar orqali
sezish qiyin emas:

“Ochil-ochil oq toshlar-a...

Men onamni ko‘rayin-a...

Diydoriga to‘yayin-a...

Oyijonim... ko‘rayin-a,

Diydoriga...”

Keyin birdan jim bo‘lib qoldi. Allanimadan qo‘rqqanday, sekin boshimni ko‘tarib qaradim.

Halimaning ko‘zi jiqqa yosh edi.[3]

Hikoyada ayol obrazi turlicha talgin gilinadi. Biri Halimaning onasi, u eri va farzandi
bo‘lsa ham ularga xiyonat qilib ketgan xiyonatkor ayol obrazi bo‘lsa, biri Halima, hayotda
onasining xatosini takrorlamay magsad tomon intilgan va unga erishgan ganoatli ayol obrazi
hisoblanadi.

O‘tkir Hoshimov o°zbek adabiyotining yorqin namoyandalaridan biri bo‘lib, uning ijodi
o‘ziga xos uslub va mavzular bilan ajralib turadi. Yozuvchi ijodining yana bir o‘ziga xos jihati
uning sodda va ravon tilidir. Asarlari o‘quvchini o‘ziga rom etib, hayotiy va samimiy dialoglari
orqali realistik taassurot uyg‘otadi. Yozuvchi qahramonlarining ichki dunyosini chuqur ochib
berishga katta ahamiyat bergan. Ularning ruhiy kechinmalari, his-tuyg‘ularini o‘quvchiga yaqin
va tushunarli qilib ifodalaydi. Yozuvchi milliy qadriyatlarni e’zozlab, ularni asarlarida yorqin
tarzda aks ettiradi. O‘zbek xalqining urf-odatlari, an’analari, o‘ziga xos dunyoqarashi asarlarida
keng o‘rin olgan.

Xulosa qilib aytganda, O‘tkir Hoshimov o‘zining hayotiy, samimiy va teran mulohazali
asarlari orqali nafaqat o‘zbek adabiyotini boyitdi, balki o‘quvchilarni insoniylik va ma’naviy
yuksaklik sari yetakladi. Uning ijodi doimo millat ruhiyati va inson galbining murakkab olamini
chuqur aks ettirgan.

